
1.

 Na osnovu člana 13. stav 2. alineja 18. 
Zakona o principima lokalne samouprave u 
Federaciji Bosne i Hercegovine (“Sl novine užbene 
Federacije BiH”, broj ), člana 21. Statuta  49/06 i 51/09
Grada Gradačac (“Službeni glasnik Grada 
Gradačac”, broj: 10/22) i člana 89. stav (1) 
Poslovnika o radu Gradskog vijeća Grada Gradačac 
(“Službeni glasnik Grada Gradačac”, broj 6/23), 
Gradsko vijeće Grada Gradačac na 29. redovnoj 
sjednici održanoj 09.11.2023. godine, u ime građana 
Gradačca, d o n o s I 

R E Z O L U C I J U 
o osudi nasilja protiv civila u Gazi

 Građani grada Gradačca OSUĐUJU nasilje, 
terorizam, etničko čišćenje, počinjene ratne zločine i 
zločine u pojasu Gaze. 

 G r a đ a n i  G r a d a č c a  s a  p o s e b n o m 
zabrinutošću i bolom prate dešavanja u Gazi i sa 
nevjericom svjedoče strašnim zločinima nad 
stanovništvom Gaze, posebno djecom. Za zločine 
kojima svjedočimo ne postoji opravdanje i odgovorni 
moraju snositi posljedice za svoja nedjela.
 
 Oštro OSUĐUJEMO akcije koje imaju za 
cilj da otežaju život civilima kao što je nemogućnost 
dostave humanitarne pomoći, prekidanje napajanja 
strujom, vodom i prekidanja komunikacija. To je 
protivno međunarodnom humanitarnom pravu i 
pozivamo donosioce odluka da to ne čine jer će 
odgovarati za svoje nehumano postupanje i ratne 
zločine.

 TRAŽIMO hitno da se odmah zaustave 
vojne akcije Izraela i neselektivno ubijanje civila, a 
posebno osuđujemo napade na bolnice, civile i djecu, 
kao i druge vojne akcije protivne međunarodnom 
pravu i deklaracijama o zaštiti civila tokom vojnih 
akcija.

 TRAŽIMO što hitniju implementaciju 
Rezolucije Vijeća sigurnosti UN-a 242 iz 1967. 
godine u kojoj se traži povlačenje izraelske vojske sa 
okupiranih teritorija, međusobno priznanje država 
Palestine i Izraela i međusobno poštivanje 
međunarodnih granica, suvereniteta i prava na život u 
miru. 

 Građani BiH i Gradačca razumiju patnju 
građana Gaze, s obzirom da smo i sami proživljavali 
ratne strahote u kojima su ubijani civili i djeca, te 
vršeni drugi strašni ratni zločini. 

 Građani Gradačca poručuju građanima Gaze i 
Palestine da stojimo zajedno s njima u njihovoj boli i 
patnji i da ne želimo da šutimo na nepravdu i zločine 
pred očima svijeta. 

